
 
ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16MN056 

ᐱᓕᕆᐊᕐᒧᑦ ᐱᓕᕆᔪᓐᓇᐅᑎᐅᕐ ᓈᓴᐅᑖ 008, ᐋᖅᑭᒋᐊᕈᑎ ᓈᓴᐅᑖ 001 

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᖓ ᐋᖅᑭᒋᐊᕈᑎ ᓈᓴᐅᑖ 001 ᐊᒡᓂᑯ ᐄᒍᓪ ᐅᔭᕋᖕᓂᐊᕐᕕᒃᑯᑦ ᐱᖁᖓᓂᐅᑉ ᐃᓱᐊ 

ᐅᔭᕋᖕᓂᐊᕐᕕᒃ ᐱᓕᕆᐊᕐᒧᑦ ᐱᓕᕆᔪᓐᓇᐅᑎᐅᕐ ᓈᓴᐅᑖ 008-ᒧᑦ ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᒧᑦ ᐱᖁᖓᓂᐅᑉ ᐃᓱᐊ 

ᐅᔭᕋᖕᓂᐊᕐᕕᒃ 

 
ᐃᖃᓗᑦᑑᑦᑎᐊᖅ, ᓄᓇᕗᑦ – ᕕᕗᐊᕆ 19, 2020: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ) 

ᖃᐅᔨᓵᓂᖕᒪᑕ ᐊᒃᑐᖅᓯᑐᐃᓐᓇᕆᐊᖃᖅᑐᓂᒃ ᐆᒪᔪᖃᕐᕕᖕᓄᑦ ᐊᒻᒪᓗ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 

ᖃᓄᐃᓕᐅᕈᑕᐅᔪᑦ ᐊᒃᑐᐃᓂᖓᓐᓂᓗ “ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᐅᑉ ᐊᖏᒡᓕᒋᐊᖅᑎᑦᑎᓂᕐᒧᑦ 

ᑐᒃᓯᕋᐅᑎ” (ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎ) ᐱᔾᔪᑎᒋᓪᓗᒍ ᐊᖏᖅᑕᐅᕌᓂᓚᐅᖅᑐᖅ ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᒃ 

(ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16MN056) ᐊᒻᒪᓗ ᐊᖏᖅᑕᐅᑎᓪᓗᒍ ᑲᒪᒋᔭᖃᖅᑐᓄᑦ 

ᒥᓂᔅᑕᓄᑦ ᑎᑎᕋᓚᐅᖅᑕᒥᓂ ᔮᓄᐊᕆ 22, 2020-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓯᒪᓕᖅᑐᑦ 

ᐋᖅᑭᒋᐊᖅᑎᑕᐅᓯᒪᔪᒥᒃ ᐱᓕᕆᐊᕐᒧᑦ ᐱᓕᕆᔪᓐᓇᐅᑎᐅᕐ ᓈᓴᐅᑖ 008 ᐊᒡᓂᑯ ᐄᒍᓪ ᐅᔭᕋᖕᓂᐊᕐᕕᓕᕆᔨᖏᓐᓄᑦ. 

 
ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎ ᐃᓚᖃᖅᑐᖅ ᓄᑖᙳᕆᐊᖅᑎᑦᑎᓗᑎᒃ ᓯᕗᓂᐊᓂ ᐊᖏᖅᑕᐅᓯᒫᓂᒃᑐᒥᑦ ᐱᖁᖓᓂᐅᑉ ᐃᓱᐊ 

ᐱᓕᕆᐊᒥᑦ, ᐅᕙᓃᑦᑐᖅ ᐊᒪᕈᖅ ᓇᖕᒥᓂᖓᓂᒃ ᐃᓄᐃᑦ ᓄᓇᖓᓂᒃ, ᒫᓂ 150 ᑭᓛᒥᑕᔅ ᖃᒪᓂᑦᑐᐊᑉ ᐅᐊᖕᓇᖓᓂᒃ 

ᐊᒻᒪ 50 ᑭᓛᒥᑕᔅ ᐅᐊᖕᓇᖓᓂ ᐱᖓᖕᓇᖅᐸᓯᐊᓂ ᒫᓐᓇ ᐊᐳᖅᑎᓐᓈᑦᑐᖅ ᒍᓗᒥᒃ ᐅᔭᕋᒃᓯᐅᕐᕕᒃᒥᑦ.(ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 03MN107). ᐊᖏᒡᓕᒋᐊᖁᔨᓂᕐᒧᑦ ᑐᒃᓯᕋᐅᑎᑎᒍᑦ, ᐊᒡᓂᑯ ᐄᒍᓪ ᐅᔭᕋᖕᓂᕐᕕᒃ 

ᐊᖏᖅᑕᐅᓯᒪᓕᖅᑐᑦ ᐊᖏᒡᓕᒋᐊᖅᑎᑕᐅᓂᖓᓄᑦ ᐱᖁᖓᓂᐅᑉ ᐃᓱᐊ ᓄᓇᐅᑉ ᖄᖓᓂ ᐅᔭᕋᖕᓂᐊᕐᕕᒃ, ᓄᓇᐅᑉ ᖄᖓᓂ 

ᐅᔭᕋᖕᓂᐊᕐᕕᓕᐅᒃᑲᓐᓂᕐᓂᖏᓐᓄᑦ (IVR ᐅᔭᕋᖕᓂᐊᕐᕕᒃ) ᐊᒃᑐᐊᔪᓂᒡᓗ ᐊᖏᔫᑎᓂᒃ, ᐊᒻᒪᓗ ᓄᓇᐅᑉ ᐃᓗᐊᓂ 

ᐅᔭᕋᖕᓂᐊᖅᑐᓕᕆᖃᑦᑕᕐᓂᕐᒧᑦ ᑕᒪᐃᓐᓂ ᕿᓇᓗᒐᐅᑉ ᐸᐱᕈᖓᓂ IVR-ᒥᓗ ᐅᔭᕋᖕᓂᐊᒐᖅᑕᓕᖕᒥ. ᐅᔭᕋᖕᓂᐊᒐᒃᓴᑦ 

ᐅᔭᕋᖕᓂᐊᕐᕕᖕᒥᓐᖔᖅᑐᑦ ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᒥᑦ ᑲᒪᒋᔭᐅᓛᖅᑐᑦ ᐱᑕᖃᖅᐸᒌᖅᑐᒥ ᐊᐳᖅᑎᓐᓈᑦᑐᖅ ᒍᓗᒥᒃ 

ᐅᔭᕋᒃᓯᐅᕐᕕᖕᒥ, ᐊᑐᖅᑕᐅᓗᑎᒃ ᐱᑕᖃᖅᐸᒌᖅᑐᑦ ᓴᕕᕋᔭᓕᕆᕝᕕᒃ ᐃᒪᕐᓗᖕᒥᒡᓗ ᓯᐊᒻᒪᔾᔭᐃᒃᑯᑎᓕᐊᖑᓯᒪᔪᖅ. ᐅᔭᕋᖕᓂᐊᒐᑦ 

ᐅᓪᓗᑕᒫᑦ ᓄᓇᒃᑰᕈᑎᒃᑯᑦ ᐅᓯᔭᐅᖃᑦᑕᓛᖅᑐᑦ ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᖕᒥᑦ ᐊᖅᑯᑎᑕᖃᖅᐸᒌᖅᑐᒃᑯᑦ ᑕᑭᓂᓕᖕᒥᒃ 65 

ᑭᓛᒥᑕᓂᒃ, ᓯᓕᒃᑎᒋᐊᖅᑎᑕᐅᓛᖅᖢᓂ 9 ᒦᑕᓂᑦ 15 ᒦᑕᓄᑦ. ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᐅᑉ ᐊᑐᐃᓐᓇᕐᓂᐊᖅᑕᖏᑦ 

ᐱᑕᖃᖅᐸᒌᖅᑐᖅ ᐅᒥᐊᕐᔪᐊᒃᑯᑦ ᐅᓯᑲᑦᑕᕐᓂᕐᒧᑦ ᐊᖏᔫᑎᑦ ᖃᒪᓂᑦᑐᐊᕐᒥ ᐃᑲᔪᖅᓱᖅᑕᐅᓂᖏᓐᓄᑦ ᐱᖁᑎᑦ ᐅᓯᔭᐅᕆᐊᓖᑦ 

ᓴᓇᔭᐅᓂᖓᓄᑦ ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᒧᑦ ᐃᓚᒋᔭᐅᔪᑦ ᐊᒻᒪᓗ ᐊᕐᕌᒍᑕᒫᑦ ᐅᖅᓱᖅᑖᖃᑦᑕᕐᓂᕐᒧᑦ.  

 
ᐋᖅᑭᒋᐊᖅᑎᑕᐅᔪᓄᑦ ᐱᓕᕆᐊᕐᒧᑦ ᐱᓕᕆᔪᓐᓇᐅᑎᒥ ᐃᓚᒋᔭᐅᔪᑦ ᐋᖅᑭᒋᐊᖅᑎᑦᑎᒃᑲᓐᓂᕐᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒨᖓᔪᑦ 

ᐱᑕᖃᕆᐊᓖᑦ ᑭᒡᓕᓕᐅᕐᓂᕐᒧᑦ ᑐᒃᑐᐃᑦ ᐊᒃᑐᖅᑕᐅᑐᐃᓐᓇᕆᐊᓕᖏᓐᓄᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓕᖅᑎᑕᐅᓂᖏᑦ 

ᑐᕌᕆᔭᐅᓗᓂ. ᔮᓄᐊᕆ 22, 2020-ᒥ ᐊᖏᖅᑕᐅᓚᐅᖅᑐᒥᒃ ᑲᒪᒋᔭᖃᖅᑐᓄᑦ ᒥᓂᔅᑕᓄᑦ ᓇᓗᓇᐃᖅᑕᐅᒃᑲᓐᓂᓚᐅᕆᕗᑦ 

ᒪᓕᒃᑕᐅᔭᕆᐊᓖᑦ ᖃᓄᐃᓕᖓᔭᕆᐊᓖᓪᓗ 30 ᐊᒻᒪᓗ 66 ᐊᔾᔨᒌᓐᖏᑦᑑᑕᐅᓚᐅᖅᖢᑎᒃ ᒪᓕᒃᖢᒍ ᓈᓴᐅᑎᓖᑦ 112(6)(b)(ii) 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᐱᖁᔭᕐᒥᑦ, ᓯᑖᑕᔅᑯᑦ ᑲᓇᑕᒥ 2013, ᓵᑉᑕᒥ 14, ᓈᓴᐅᑎᓖᑦ 2 

(NuPPAA). ᐋᖅᑭᒋᐊᖅᑕᐅᔪᒥ ᐱᓕᕆᐊᕐᒧᑦ ᐱᓕᕆᔪᓐᓇᐅᑎᒥ, ᐋᖅᑭᒋᐊᖅᑎᑕᐅᓯᒪᔪᖅ ᒪᓕᒃᑕᐅᔭᕆᐊᓕᒃ 

ᖃᓄᐃᓕᖓᔭᕆᐊᓕᒡᓗ 1 ᓇᐅᑦᑎᖅᓱᐃᖅᑕᐅᖏᓐᓇᕆᐊᖃᖅᑎᑦᑎᕗᖅ ᑕᐃᑦᑐᔨᓐ ᑕᐃᐋᒃᓴᐃᓐᒥᒃ ᐃᓚᒋᔭᐅᓪᓗᓂ 

ᐊᓂᖅᓵᖅᑕᐅᕙᒃᑑᑉ ᐱᐅᑎᒋᓂᖓᓄᑦ ᐱᓕᕆᐊᒃᓴᕆᔭᐅᕙᒌᖅᑐᒧᑦ. ᓄᑖᕈᕆᐊᖅᑎᑕᐅᔪᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᔭᕆᐊᓖᓪᓗ 

46 ᐊᒻᒪᓗ 51 ᐊᑐᓕᖅᑎᑦᑎᔪᑦ ᐊᕐᓇᐅᖕᒪᖔᑕ ᐊᖑᑕᐅᖕᒪᖔᑕ ᓇᐅᑦᑎᖅᓱᕆᐊᖃᕐᓂᕐᒧᑦ ᐊᒻᒪᓗ ᐃᓅᖃᑎᒌᒃᑐᓄᑦ 

ᑮᓇᐅᔭᓕᐅᕈᑕᐅᓇᔭᖅᑐᓄᓪᓗ ᒪᑐᓯᓂᕐᒧᑦ ᐸᕐᓇᐃᓂᕐᒥᒃ, ᐃᓚᒋᔭᐅᓪᓗᓂ ᓴᓇᔭᐅᓂᖓ ᐃᖅᑲᓇᐃᔮᒥᑦ ᓅᓐᓂᕐᒧᑦ ᐸᕐᓇᐅᑎᒥᒃ. 

ᓄᑖᖑᔪᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᖓᔭᕆᐊᓖᓪᓗ 66 ᐊᒻᒪᓗ 67 ᑐᕌᒐᓖᑦ ᐊᑦᑕᕐᓇᖅᑐᖅᓯᐅᖅᑕᐃᓕᓂᕐᒧᑦ ᐊᑐᖅᑕᐅᕙᒃᑐᓂᒃ 

ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᖕᒥᑦ ᐅᔭᕋᖕᓂᐊᖅᑕᐅᔪᓂᑦ ᐊᒻᒪᓗ ᖃᐅᔨᓴᖅᑕᐅᒃᑲᓐᓂᕐᓂᖏᓐᓂᒃ ᐊᓯᖔᖏᑦ. ᐆᒃᑐᖅᑐᖅ 

ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕐᓂᐊᕐᒥᔪᖅ ᑎᑭᐅᑎᓂᕐᒥᓄᑦ ᖃᓄᐃᓕᐅᕐᓂᐊᕐᓂᕋᓚᐅᖅᑕᒥᓄᑦ ᖃᐅᔨᓴᖅᐸᓪᓕᐊᓂᕐᒥ 

ᐃᓚᒋᔭᐅᓪᓗᓂ ᓄᑖᖑᔪᒧᑦ ᒪᓕᒃᑕᐅᔭᕆᐊᓕᒃ ᖃᓄᐃᓕᖓᔭᕆᐊᓕᒡᓗ 68.  

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑎᖃᑦᑕᕐᓂᐊᖅᐸᖏᑦ ᐱᖁᔭᓕᕆᓂᕐᒧᑦ ᐱᔪᓐᓇᐅᑎᓕᑦ ᐃᑲᔪᖅᓱᖅᑕᐅᓂᖓᓄᑦ 

ᐊᒡᒋᖅᑐᒥ ᐱᔪᓐᓇᐅᑎᑖᖅᑎᑦᑎᕙᓪᓕᐊᓂᖅ ᐱᔾᔪᑎᓖᑦ ᐊᓯᔾᔨᕆᐊᖅᑎᑕᐅᔪᓄᑦ ᖃᓄᐃᓕᐅᕐᓂᐅᔪᓄᑦ ᐱᖁᖓᓂᐅᑉ ᐃᓱᐊ 

ᐅᔭᕋᖕᓂᐊᕐᕕᖕᒧᑦ ᐱᓕᕆᐊᕐᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᒌᓐᓇᕐᓂᐊᖅᐸᖏᑦ ᐊᒡᓂᑯ ᐄᒍᓪ 

ᐅᔭᕋᖏᓂᐊᕐᕕᒃ ᓇᐅᑦᑎᖅᓱᖅᑕᐅᓂᖓᓄᑦ ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᖕᒧᑦ ᐱᓕᕆᐊᖅ ᒪᓕᒃᑕᐅᓗᓂ ᐃᓚᖓ 7 

ᐃᓛᒃᑯᑦ 12-ᒥ ᓄᓇᕗᒻᒥ ᐊᖏᕈᑎᒥ ᐊᒻᒪᓗ ᓈᓴᐅᑎᓖᑦ 135 NuPPAA-ᒥ, ᒪᓕᒃᑕᐅᓪᓗᑎᒃ ᒪᓕᒃᑕᐅᔭᕆᐊᓖᑦ ᐋᖅᑭᒋᐊᖅᑕᐅᔪᒥ 

ᐱᓕᕆᐊᕐᒧᑦ ᐱᓕᕆᔪᓐᓇᐅᑎᒥ.  

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᕕᐊᓱᒃᐳᑦ ᐃᓚᐅᖃᑕᐅᓂᖏᓐᓂᒃ ᑭᕙᓪᓕᕐᒥ ᓄᓇᓖᑦ, ᐱᖁᔭᓕᕆᓂᕐᒧᑦ 

ᐱᓕᕆᔪᓐᓇᐅᑎᓕᑦ, ᐆᒃᑐᖅᑐᑦ ᐊᓯᖏᓪᓕ ᐱᔪᒪᓂᓖᑦ ᐃᓚᐅᖃᑕᐅᔪᑦ ᖃᐅᔨᓴᖅᐸᓪᓕᐊᓂᕐᒥᒃ ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᐅᑉ 

ᐊᖏᒡᓕᒋᐊᖅᑎᑦᑎᓂᕐᒧᑦ ᑐᒃᓯᕋᐅᑎᒧᑦ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᕐᒧᑦ ᐱᖁᖓᓂᐅᑉ ᐃᓱᐊ ᐅᔭᕋᖕᓂᐊᕐᕕᖕᒧᑦ. 

ᑎᑎᕋᖅᑕᐅᓯᒪᔪᑦ ᐱᔾᔪᑎᓖᑦ ᐱᓕᕆᐊᕐᒧᑦ ᐱᓕᕆᔪᓐᓇᐅᑎᐅᕐ ᓈᓴᐅᑖ 008 (ᐃᓚᒋᔭᐅᓪᓗᓂ ᐋᖅᑭᒋᐊᖅᑕᐅᓂᖓᓄᑦ 

ᓈᓴᐅᑖ 001) ᐊᒻᒪᓗ ᐊᒡᓂᑯ ᐄᒍᓪ ᐅᔭᕋᖕᓂᐊᕐᕕᐅᑉ ᐱᖁᖓᓂᐅᑉ ᐃᓱᐊ ᐊᖏᒡᓕᒋᐊᖅᑎᑦᑎᓂᕐᒧᑦ ᐱᓕᕆᐊᖓ ᖃᐅᔨᒋᐊᕐᕕᒃᑯᑦ 

ᐱᔭᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓄᑦ ᐅᖃᓕᒫᕐᕕᖓᓂ ᐅᕙᓂ www.nirb.ca/iu/project/125418.  

 

http://www.nirb.ca/iu/project/125418


ᓱᓕᓪᓗᖓ, 

 

 
ᑲᕕᖅ ᑲᓗᕋᒃ 

ᐃᒃᓯᕙᐅᑕᕆᔭᐅᓚᐅᑲᒃᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ:  ᕋᐃᔭᓐ ᐱᐊᕆ, ᐃᓱᒻᒥᖅᑐᐃᔨ  

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 1-866-233-3033 ᐅᕝᕙᓘᓐᓃᑦ rbarry@nirb.ca 
 

mailto:rbarry@nirb.ca

